ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒԼԻՍԻ 19-Ի N 893-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	ՀՀ արդարադատության նախարարություն
	14.07.2023թ.

	
	 N/27.4/33036-2023

	«Հայաստանի Հանրապետության կառավարության 2018 թվականի հուլիսի 19-ի N 893-Լ որոշման  մեջ լրացումներ և փոփոխություններ կատարելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
1. Նախագծի հիմնավորման համաձայն՝ Նախագծի ընդունմամբ պայմանավորված ֆինանսավորումը կիրականացվի ծրագրի իրականացման համար ՀՀ պետական բյուջեից տրամադրված միջոցների հաշվին, իսկ  ՀՀ պետական բյուջեից Ծրագրի շրջանակում լրացուցիչ  ծախսը գնահատվում է տարեկան շուրջ 40․0 մլն դրամ: 
Նկատի ունենալով վերոգրյալը՝ հարկ ենք համարում նշել, որ Նախագիծը անհրաժեշտ է համաձայնեցնել ՀՀ ֆինանսների նախարարության հետ:
	



Ընդունվել է 


	2. Նախագծի 1-ին կետի 3-րդ ենթակետով լրացվող 41.3-րդ կետի 4-րդ կետի համաձայն՝ սույն կետի 2-րդ ենթակետում նշված մերժումը տրվում է, եթե սույն կետի 1-ին ենթակետով սահմանված դիմումը ներկայացվել է թերի լրացված, կամ ներկայացված դիմումը չի համապատասխանում սույն կետի 1-ին ենթակետով սահմանված N 5 ձևին, կամ բացակայում է սույն կետի 1-ին ենթակետում նշված գնային առաջարկը կամ նախնական հաշիվ-ապրանքագիրը և սարքավորումների տեխնիկական բնութագրերը:
	Այս առումով առաջարկում ենք նախատեսել այնպիսի կարգավորում, որի պարագայում թերի լրացված դիմումը մերժվելու փոխարեն վերադարձվում է՝ կրկին ներկայացնելու հնարավորությամբ՝ նկատի ունենալով «Վարչարարության հիմունքների և վարչական վարույթի մասին» օրենքի 32-րդ հոդվածի պահանջները, ըստ որի՝ «Եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:»:
	Ընդունվել է



	ՀՀ տարածքային կառավարման և ենթակառուցվածքների նախարարություն
	17.07.2023թ.

	
	№ ԳՍ//20659-2023

	[bookmark: _Hlk132190262]Հայտնում ենք Ձեզ, որ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2018 թվականի հուլիսի 19-ի N 893-Լ որոշման  մեջ լրացումներ և փոփոխություններ կատարելու մասին»  ՀՀ կառավարության որոշման նախագծի վերաբերյալ առարկություններ և առաջարկություններ չունի:
	Ընդունվել է


	[bookmark: _Hlk140853838]Պետական վերահսկողական ծառայություն
	20.07.2023թ.

	
	Ե/1459-23

	Ի պատասխան Ձեր` 2023 թվականի թիվ 01/12515-2023 գրության, հայտնում եմ Ձեզ, որ ՀՀ պետական վերահսկողական ծառայությունը «Հայաստանի Հանրապետության կառավարության 2018 թվականի հուլիսի 19-ի N 893-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է


	[bookmark: _Hlk126856899][bookmark: _Hlk137630316]ՀՀ ֆինանսների նախարարություն
	26.07.2023թ.

	
	№ 01/9-2/14545-2023

	Ձեր 07.07.2023թ. N 01/12515-2023 գրությամբ ներկայացված «Հայաստանի Հանրապետության կառավարության 2018 թվականի հուլիսի 19-ի N 893-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է փոփոխություններ կատարել Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի (այսուհետ՝ Ծրագիր) կարգավորումներում։ Մասնավորապես առաջարկվում է.
•	սուբսիդավորել հիդրոպոնիկ եղանակով կանաչ կերի արտադրության նպատակով (վերջին տարիներին առաջացած անասնակերի ապահովման խնդիրների մեղմման նպատակով) ձեռք բերվող սարքավորումների համար անհրաժեշտ 20 տոկոս կանխավճարի 80 տոկոսը, բայց ոչ ավելի, քան 4.0 մլն դրամը, ընդ որում յուրաքանչյուր տնտեսավարող ձեռք բերվող սարքավորումների համար անհրաժեշտ 20 տոկոս կանխավճարի 80 տոկոսի սուբսիդավորման պայմանից կարող է օգտվել մեկ անգամ,
•	հանել թարմ պտուղբանջարեղենի և հատիկաընդեղենի տեսակավորման, փաթեթավորման ու հատիկաընդեղենի զտման գործունեության նպատակով ձեռքբերվող սարքավորումների արժեքների առավելագույնը 200.0 մլն դրամ հանրագումարը չգերազանցելու վերաբերյալ դրույթը (արդյունքում նշված ուղղությամբ ձեռքբերվող սարքավորումների համար որպես արժեքների հանրագումարային առավելագույն սահմանաչափ կդիտարկվի այլ ուղղություններով ձեռքբերվող սարքավորումների արժեքների համար Ծրագրով սահմանված առավելագույն 1,000.0 մլն դրամը),
•	հանել լիզինգի հիմնական գումարի 1.5 մլրդ դրամը մինչև 35.0 մլն դրամ արժեքով սարքավորումների ձեռքբերմանը տրամադրելու և տարեկան շուրջ 4.3 մլրդ դրամ արժեքով ձեռքբերվող սարքավորումների լիզինգի տոկոսադրույքների սուբսիդավորում իրականացնելու վերաբերյալ դրույթները: 
Վերոգրյալի կապակցությամբ առկա են հետևյալ նկատառումները.
1.	 Նախագծից պարզ չի, թե արդյոք հիդրոպոնիկ եղանակով կանաչ կերի արտադրության նպատակով ձեռք բերվող սարքավորումների համար անհրաժեշտ կանխավճարի սուբսիդավորումից յուրաքանչյուր տնտեսավարողի մեկ անգամ օգտվելու սահմանափակումը գործում է միայն տվյալ գործունեության տեսակից օգտվելու դեպքում, թե վերջինս հանդիսանում է ընդհանուր ծրագրից օգտվելու սահմանափակում:
	







































Մասամբ է ընդունվել 
Նախագծի 1-ին կետի 2-րդ ենթակետում Ծրագրի 40-րդ կետի 3․5 ենթակետը խմբագրվել է։

	2.	Նախագծի հիմնավորման համաձայն վերջինիս ընդունմամբ պայմանավորված ՀՀ պետական բյուջեից Ծրագրի իրականացման համար լրացուցիչ ծախսը գնահատվում է տարեկան շուրջ 40․0 մլն դրամ: Սակայն նշված ֆինանսական գնահատականը ներկայացվել է առանց համապատասխան հաշվարկ-հիմնավորումների, ընդ որում չի ներկայացվել թե որ ժամանակաշրջանից սկսած է նախատեսվում տարեկան լրացուցիչ 40.0 մլն դրամի ծախսը:
Այս կապակցությամբ հարկ է նշել, որ ՀՀ կառավարության 29.06.2023թ. N 1082-Ն որոշմամբ հաստատված ՀՀ 2024-2026թթ. պետական միջնաժամկետ ծախսերի ծրագրով (այսուհետ՝ ՄԺԾԾ) Էկոնոմիկայի նախարարության գծով նախատեսված ծախսերում հիդրոպոնիկ եղանակով կանաչ կերի արտադրության նպատակով ձեռք բերվող սարքավորումների սուբսիդավորման համար գումարներ նախատեսված չեն: Հետևաբար, այլ հավասար պայմաններում, որոշման ընդունման պարագայում այդ լրացուցիչ ծախսերը կմնան առանց ֆինանսական ապահովման:
Ինչ վերաբերվում է որոշման ընդունման արդյունքում 2023թ պետական բյուջեից լրացուցիչ ծախսերի իրականացմանը, ապա ՀՀ վարչապետի 29.06.2023թ. N 02/16.4/22372-2023 հանձնարարականով հանրային իշխանության մարմիններին առաջարկվել է՝ հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, զերծ մնալ ՀՀ կառավարության պահուստային ֆոնդից գումար հատկացնելու վերաբերյալ նախագծեր շրջանառելուց, ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, իսկ առկա տնտեսված ֆինանսական միջոցների պարագայում վերջիններս ուղղել ՀՀ կառավարության պահուստային ֆոնդ: 
Այդ կապակցությամբ հայտնում ենք, որ ներկայացված տեսքով՝ առանց հստակեցնելու վերոհիշյալ հաշվարկներն ու լրացուցիչ ծախսերի ֆինանսավորման աղբյուրները,  նախագծի ընդունումը համարում ենք ոչ նպատակահարմար:
Այնուամենայնիվ հարկ է նշել, որ ՄԺԾԾ-ով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով) և առաջարկում ենք նոր պարտավորություններ ստանձնելուց առաջ փոփոխություններ կատարել ընթացիկ ծրագրերում՝ սահմանափակելով դրանց մի մասի աջակցության չափը, որից հետո նոր միայն տնտեսված միջոցներն ուղղել  առաջարկվող նոր ծրագրերին:
	Մասամբ է ընդունվել 
[bookmark: _Hlk141438080]Ֆինանսավորումը կիրականացվի ծրագրի իրականացման համար ՀՀ պետական բյուջեից տրամադրված միջոցների հաշվին և նախագծի ընդունման արդյունքում 2023թ պետական բյուջեից, ինչպես նաև 2024-2026թթ ՄԺԾԾ-ով լրացուցիչ ծախսեր չեն պահանջվում։
[bookmark: _Hlk141781320]Ինչ վերաբերվում է 40 մլն դրամ ծախսին, ապա վերջինս ծրագրի շրջանակում 20 տոկոս կանխավճարի 80 տոկոսի սուբսիդավորման գումարի ընդհանուր տարեկան ֆինանսական գնահատականն է շուրջ 10 տնտեսավարողի հաշվարկով։ Հիմնավորման մեջ համապատասխան դրույթը խմբագրվել է։



